
śrīḥ

śrīmatē rāmānujāya namaḥ

śrīmatē nigamāntamahādēśikāya namaḥ

Á Á śrī nṛsiṃhapañcaratnam Á Á
ghaṭikācalamālayamādadhatā

śaraṇāgatarakṣaṇamācaratā Á
karuṇākalitēna jagatpatinā

na vinā mama yāti mudaṃ hṛdayam Á Á 1 Á Á
vasatiṃ kuruṣē ghaṭikādrivaraṃ

hṛdayaṃ ca madīyamadassadaya Á
narasiṃha vihāya vibhō kapaṭaṃ

vada kutra manō bhavatō ramatē Á Á 2 Á Á
ghaṭikācalavāsinamīśamajaṃ

satataṃ smaratāṃ kva satāmaśubham Á
yadi kō’pi bhavēdaśubhasya lavō

rucirāśirudēṣyati pāśi diśi Á Á 3 Á Á
bahavō’vatarā vilasantu madhuṃ

dviṣatō nijavigrahatō’pyadhikam Á
ghaṭikāgirirāḍvasatau nṛharau

karuṇāvati mē ramatē hṛdayam Á Á 4 Á Á
caraṇāgatānparamasāttvikān ṛṣīn

karuṇāvalōkanikarēṇa lālayan Á

śrī nṛsiṃhapañcaratnam

ghaṭikādrisīmani nṛsiṃhavigrahō
jagatāṃ patirvasati vāsavārcitaḥ Á Á 5 Á Á

Á Á śrī nṛsiṃhapañcaratnaṃ samāptam Á Á

